
Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Орос хэлнээс орчуулсан Т. Содномдаржаа

	МЭС ЗАСАЛЧДЫН ИХ ХУРАЛ

	 

	Эдүгээ Люблиц хэмээх хотноо олон улсын мэс засалчдын их хурал хуралдав. Их хурлын ач холбогдлыг нийт даяар үнэлэх ажээ. Аравдугаар их хурал дэлхийн нэрт мэс засалчдын анхаарлыг татаж, хамгийн олон хүнтэй хурал болов. Сүүдэр шийн од хэмээн нэрийдэх гялалзсан хар, шар үстэй гоо сайхан хүүхнүүд өөрийнхөө авьяасыг үзүүлдэг хэвлэлийн бага хурал дээр юм уу, хөл бөмбөгний тэмцээн зэрэг онцгой явдал болоогүй ч гэсэн орон бүхний сонин сурвалжлагч нар тус их хуралд хүрэлцэн ирсэн ажгуу. Хорин гурван улсын нэрт мэс засалчид уул их хурал дээр эрдэм шинжилгээний илтгэл тавих ажээ. Тэдний дунд хүнийг цагийн механизм, автомат бууны нэгэн адилаар задлах юм уу эргүүлээд эвлүүлэхийг юман чинээ боддоггүй, ёстой л оройн чандмань болцгоосон тийм улс байв. Чухамхүү иймд бүх дэлхийн сонин усанд сэлэх сүүлчийн шинэ загварын хувцсыг хэрхэн шүүмжлэн хэлэлцсэн тухай, улс орны хөл бөмбөгчдийн тэргүүн багийг шалгаруулах тэмцээний дүнгийн тухай, ер бишийн гэмт хэргийн тухай, мэдээний дараа мэс засалчдын их хурлын тухай хэдэн мөр тавих нь зүйтэй хэмээн үзжээ.

	Анхны өдрийг их хурал нээх ёслолд зориулав. Дараа өдрийн ээлжит хуралдаан дээр илтгэлүүдийг сонслоо. Гурав дахь өдөр илтгэлүүдийн талаар санал шүүмжлэл эхэллээ. Хурлын индэр дээр мэс заслын ухааны доктор америкийн нэрт эрдэмтэн К. Клаземан туслагчаа дагуулсаар гарч ирэхүйд цахилгаан мэдээ ба сонин сурвалжлагч нар дэвтэр харандаагаа яаравчлан зэхлээ. Хуралдааны танхимд пиг дүүрэн суусан мэс засалчид чихний чагнуураа хийж илтгэгчийн үгийг сонсохоор бэлтгэв. Ингэж байхдаа европын дөрвөн хэлний дотроос хүн бүр өөрсдийнхөө илүү сайн ойлгодог аль нэгийг нь сонгож авсан нь мэдээж билээ.

	— Мэргэжил нэгт, эрхэм нөхөд өө! Би мэс заслаар гучин таван жил ажиллах хугацаандаа хийсэн хамгийн сонирхолтой нэгэн хагалбарын талаар аравдугаар их хуралд оролцогч та нөхөдтэйгөө үзэл онолоо хуваалцах гэсэн юм хэмээн доктор К. Клаземан үгээ эхэллээ. Одоо болтол хурууны арьсны хээг нэг ч мэс засалч өөрчилж чадаагүй нь нийтэд илэрхий билээ. Иймэрхүү туршлага анагаах ухааны түүхэнд гараагүй юм. Учир иймээс анагаах ухааны аливаа судар бичигт энэ тухай бичсэн юм огт үгүй билээ. Хурууны арьсыг хэчнээн дахин хуулж авлаа ч гэсэн дахиад шинэ арьс гарахдаа өнөөх л хуучин хээтэйгээ байдаг. Чухамхүү иймээс л алаач, талаач дээрэмчдийг цагдаагийн байгууллага амархан олдог юм аа.

	Хамгийн сүүлчийн хагалбарынхаа дүнд би, хурууны арьсны хээг өөрчилж чадсан юм. Та нарын өмнө америкийн нэрт баячуудын нэг зохиомол үржүүлгийн хаан мистер Томас гэдэг хүн байна. Үүний хоч нь «Эрүү заадаг Жек» гэдэг юм. Мань эр энэ нэрээрээ америкийн мөрдөн илрүүлэх холбооны товчооны архивд байдаг. Арван жилийн турш америкийн цагдаа нар энэхүү зальт хулгайчийг барих гэж оролдоод бүтээгүй билээ. Мистер Томасыг өөрөөр хэлбэл «эрүү заадаг Жекийг» хулгай хийх бүрийд нь би хуруунд нь шинэ хагалбар хийж нөхөөс тавьж байснаас тэр ажээ. Хурууны арьсны хээг өөрчлөх мэс засал нь зөвхөн хамгийн хүндээр ч зогсохгүй, хамгийн орлоготой билээ. Учир юун хэмээвээс кассад байсан мөнгийг хулгайлагчтай тэн талаар хувааж авах нь тийм ч муу хэрэг биш гэдгийг та нөхөд итгэх биз ээ. Эрхмүүд ээ, харин одоо та нөхдөд энэ мэс заслын аргыг харуулж байгаа өчүүхэн богино киног гаргаж үзүүлье гэв.

	Танхимд байсан бүх мэс засалчид америк нөхрийгөө мэс заслын талаарх томоохон мэргэжилтэн хэмээн нэгэн зэрэг хүлээв. Гэвч тэрхүү америк хүний дараа боссон английн мэс засалчийн илтгэл тэд бүгдийг саналаа өөрчлөхөд хүргэв. Мистер Б. Лайнс ямар нэгэн хүнийг дагуулж индэр дээр гараад:

	— Эрхэм хүндэт нөхөд өө! Би та нарт дэлхийн анагаах ухааны түүхэнд хамгийн төвөгтэй бөгөөд анхаарлыг татаж байгаа нэгэн ер бишийн мэс заслын тухай хэлье. Дэлхийн хоёрдугаар дайны үед дайсны 26 цэргийг устгасан бага дарга-баатар Мэтью надтай зэрэгцээд зогсож буйг харж байгаа биз ээ. Гэвч дайсны гранатын хагархай үүний толгойг тас цохисон юм... Би, өөрийнхөө хийсэн тусгай тосоор тасарсан толгойг их биед нь тогтоосон нь хуучин байснаасаа ч илүү аятайхан харагдах ажээ. Одоо үүний толгойг цөмийн бөмбөг ч тастаж чадахгүй. Ингээд би тэр тосоо хийсэн нууцаа илчилье гэв.

	Их хуралд оролцогчдын гайхаж шагшрах нь хязгааргүй ажээ. Бүгдээрээ үүнээс илүү сонирхолтой илтгэл дахиад сонсохгүй гэж итгэл төгс байлаа. Гэвч дараагийн илтгэгч болох францын эрдэмтэн энэхүү сэтгэгдлийг өөрчлөхөд хүргэв.

	Тэр бээр усны хувцастай шаргал үстэй сайхан хүүхэн дагуулж индэр дээр гарлаа. Тэр хүүхнийг үзээд их хурлын хижээлдүү төлөөлөгчид суудалдаа дэмий л харчигнана.

	— Эрхэм хүндэт нөхөд өө! Би та нарт ер бишийн нэг нарийн хагалгааны тухай өгүүлэхийг хүсэж байна хэмээн францын мэс засалч үгээ эхлэв. Энэ танхимд сууж буй улсын анхаарлыг ер бишээр татаж байгаа цагаан шаргал үстэй энэ сайхан авгай бол миний 65 настай хадам эжий юм гэдгийг мэдэх юм бол та бүхэн бүтээлийг минь ихэд үнэлэх байх аа гэж итгэж байна гээд илтгэгч хэд хэдэн зүйлийг тодруулан өгүүлэв.

	Сайх эрдэмтэн өөрөөс нь сэтгэл буруулж хаясан эхнэртээ өшрөн, хадам эжийдээ хагалгаа хийж, ийм сайхан залуу бүсгүй болгон хувиргаад өөрийн сэтгэлтэй хүн болгосныгоо ярив. Францын эрдэмтэн энэ гайхамшигт нээлтийнхээ шинжлэх үндэслэлүүдийг ярьж илтгэлээ төгсгөв.

	Уран илтгэгчид ээлж дараалан босоцгоож хүн бүр байж болмооргүй ер бишийн сонин зүйлийг өгүүлэх ажээ.

	— Жишээлбэл: Хүн үхэхэд түүний бүх эрхтний ажиллагаа зогсдоггүй юм.

	Наснаас нөхцөж байгаа хүний зүрхний дотоодод өрөвсөл буй болж ажиллахгүй болдог нь зүйн хэрэг бөгөөд харин бусад эрхтэн нь хэвийн байдлаар хийхийгээ хийж байдаг байна. Сүрьеэ өвчтэй хүний зөвхөн уушги нь үхдэг. Миний үзлээр зүрх буюу уушгины ажиллагаа зогссоны дараа үхэл эхэлдэггүй... Би үхэж буй хүний эрүүл эрхтнээр шинэ хүнийг бүтээсэн билээ. Германы мэс засалч Аполлоны дүртэй ид соёолох насандаа яваа залууг зааж, та нарын өмнө зогсож байгаа энэ хүний хөл нь мухар олгойгоор үхсэн биеийн тамирчны хөл, их бие нь үхжил өвчнөөр нас нөгчсөн бөхийн бие бөгөөд толгой нь сүрьеэ өвчнөөр талийгаач болсон хүнийх билээ, гэж ярив.

	Хэрэв маргааш японы мэс засалч ямар нэгэн ер бишийн нээлтийн тухай илтгэхгүй бол германы Гюнтерийн хийсэн үхэж буй хүний эрүүл эрхтнээр хүн болгосон энэхүү хагалбар их хурлын илтгэлд гарсан бүх хагалбаруудаас хамгийн гайхамшигтай нь юм гэж зүй ёсоор тооцогдоно хэмээн их хуралд оролцогчид үзлээ.

	Гэвч японы мэс засалч Хими Шиям сонсогчдоо ихэд гайхуулан бишрүүлжээ. Тэр бээр өөрийнхөө хажууд зогсож буй хүнийг зааж:

	— Дэлхийн хоёрдугаар дайны үед хазгар гэгдэж армид орж чадаагүй япон хүн энэ байна. Энэ хүн сэтгэлийн зовлонгоо барьж чадалгүй өөрийгөө өрлөж гэдэс дотроо гаргачихсан байжээ... гэх мэтчилэн илтгэж гарав.

	Хуралдааны эцсийн өдөр боллоо. Илтгэгчид бие биеийнхээ дээр гарахыг хичээн улам бүр хачин сонин зүйлийг ам булаацалдан илтгэх ажээ. Гагцхүү нэгэн эмч нөхдийнхөө илтгэлийг дуугүйхэн чагнаж суув. Их хуралд оролцогчид бүгдээрээ нэгэнт илтгэж дууссан учир, хурлын дарга нэг ч удаа ам нээгээгүй тэр хүнд хандаж:

	— Өөрийн хагалгааны тухай их хуралдаа хэлэх юм танд огтхон ч алга гэж үү! гэхэд нь,

	— Байх нь ч байна. Та бүхний анхаарлыг миний ажил татах эсэхийг бүү мэд гэжээ.

	— За за бид таны юу хэлэхийг сонсох гэж ихэд хүснэ гэхэд нь,

	— Их хуралд оролцогч бүхэн заавал илтгэх ёстой... гэх зэргээр танхимд суугаа улс тэр аяараа шуугилдаж гарав.

	Ийнхүү шаргуу шаардсанаас тэр эмч индэр дээр гарлаа.

	— За яах вэ, хэрэв та нар хүсэж байгаа бол хүүхэн хэл нь хоолойгоо таглачихсаныг гаргасан хагалгааныхаа талаар та нөхөдтэй саналаа солилцъё.

	Ийм их ер бишийн, сэтгэл хөдлөм илтгэлүүдийн дараа ярих юмаа мөн бас олов оо хэмээлдэн танхим дүүрэн инээлдэв.

	— Эрхэм нөхөд өө! Зөвхөн даруугаасаа болж би өөрийнхөө хагалгааны ач холбогдлыг багасгасан юм. Гэвч надаар инээдэм тохуу хийхийг би хүлээхгүй. Та нар хүүхэн хэлний тухай сонсоод инээлдэж байна... хэмээн мань илтгэгч тоглоом тохуу хийсэнд нь гомдсоноо хэллээ.

	Танхимд инээж ханиах нь улам ч их болов.

	— Наадах чинь юу ч биш, хагалгаа ч биш!

	— Би ийм хагалгааг ерөөсөө тоож хийхгүй!

	— Иймэрхүү зүйлийн тухай мэс засалч ярих нь ичгэвтэр хэрэг! гэх мэтээр танхим дотроос хашхирсан үгс нь илтгэгчийн уурыг хүргэв.

	— Миний хүүхэн хэлийг нь авсан тэр хүн ямар ажилтай байсныг та нар мэдэх үү? гэхэд нь

	— Тэр чинь НҮБ-ын ерөнхий нарийн бичгийн дарга ч байг хамаагүй. Тэгээд хагалгаанд ямар хамаатай юм бэ гэлцэнэ.

	Илтгэгчийн царай, чавга аятай час улайж:

	— Миний хагалгаа хийсэн тэр хүн бол сэтгүүлч байсан юм! хэмээн хэлэхэд нь их хурлын төлөөлөгчид инээдээ барьж чадсангүй.

	— Сэтгүүлч, худалдаачин, түшмэл, цэрэг цөмөөрөө адилгүй гэж үү? хэмээн хашхиралдав.

	Мань илтгэгч гараа өргөж,

	— Чимээгүй нөхөд өө! Тийм ээ цөмөөрөө адилхан. Гэвч тэр үеэр хэвлэлийн тухай хууль гарчихсан байв. Сэтгүүлч хүн ам нээж болохгүй байлаа. Чухамхүү иймээс хүүхэн хэлийг нь аргагүйн эрхэнд хошногоор нь авах болсон юм гэлээ.

	Тэгтэл ч саяхан инээж, ханиан годооролдож байсан төлөөлөгчид таг дуугүй болцгоож илтгэгчийг гүнээ хүндэтгэн нижигнэтэл алга ташицгаав.

	Олон улсын мэс засалчдын аравдугаар их хуралд оролцогчид бүгдээрээ хүүхэн хэлний хагалгааг анагаах ухааны түүхэнд болсон хамгийн суут явдал хэмээн санал нэгтэй хүлээв.

“УЛСЫН ХЭВЛЭЛИЙН ХЭРЭГ ЭРХЛЭХ ХОРОО” Улаанбаатар хотноо 1962 онд эрхлэн хэвлүүлсэн “АЗИЗ НЕСИН : ХЭРЭВ БИ ЭМЭГТЭЙ БАЙСАН САН БОЛ” номын гарчиг

	 

	Хэрэв би эмэгтэй байсан сан бол доо

	Мэс засалчдын их хурал

	Хүн хэрхэн галзуурсан нь

	Энэ чинь хаанахын юм бэ

	Төрөлх нутаг минь дэвжин дээшилтүгэй 

	Уйлахгүй байх бэрх ээ!

	«Заан» хэмээх хочтой Хамдийг хэрхэн баривчилсан нь

	Цагаан толгойн эхний үсэг

	Нэг бүдрэхээрээ долоо бүдэрдэг

	"Гайхамшигт" толь

	Ёс суртахууны хичээл дээр

	Та хэчнээн л юм хэрэгтэй гэж үзэж байна

	Чийдэнгийн шонд хүлээстэй хүн

	Шивэгчин авах гэсэн нь

	Зааварлагч ирэх гэнэ

	Үгээгүй хоосон мандтугай!

	Сүрьеэгээр өвчлөх хэрэгтэй болсон нь

	Цөмөөрөө л бүтээн босгогчид

	Шерменди хэзээ төрөө вэ?

	Хүүхдийг битгий уйлуул

	Энэ над падгүй

	Шинэ тогоо тавихад болсон цайллага дээр

	Хэрвээ ялаа байхгүй сэн бол

	Нарийхан бөгөөд сайхан

	Одоогийн хүүхдүүд ийм л болж

	Бичгийн хэв

	Битгий донгос

	Улаан лоольтой хөөцөлдсөн нь 

	Дэлхий дээр хамгийн тарган хаан бясаа хоёр 

	Талбайн цаг

	Орос хэлнээс орчуулсан Т. Содномдаржаа

	 

	Засан найруулсан Ш. Цэрэнрагчаа 

	Хавтас чимэглэлийг В. Одгийв

	Техн. ред. Г. Долгоржав

	Хянагч Д. Цэгмэд, П. Норов

	 

	* * *

	 

	Хэвлэлтэд 1962 оны 9-р сарын 29-ний өдөр.

	Хэв. хуудас. 6 

	Хэв. нэгж хуудас 9,84.

	Хэвлэсэн тоо 8000. 

	Цаасны хэмжээ 84х108 1/32. 

	Б— 10320. 

	Зах. №56

	 

	* * *

	 

	Сүхбаатарын нэрэмжит Хэвлэлийн Комбинат.

	Улаанбаатар, Сүхбаатарын талбай 2

©rnerviiH 33HniA COHOpT N

Ta maHaii HOMBIH CaHA XaHANS Bprox 60nHo.

TaHb! XaHAMBNAcaH MeHTe:

* X3BNTAC3H HOMBIT UaXVIM X37163pT Opyyax

* LlaxViMA OpyYACaH HOMBIF apUyTraH Wyyx

* LlaxViv TeXHOROTWJiH TOHOT TeXBBpEMX aBaX

* LlaxViv HOMBIH CaHr Bprexyyax

* LlaxViv HOMBIH CaHTUITH YWTaN93p CyAanTaa i, cyp Gaiiraa oroyTaH
CymNaauMTr A3MXIX3A 33pUYYaraHa.

XaHAB eprex AaHC "XaaH 6aHK" 5027 8982 35 (terper) LLOTT OXVIH T3HT3P CAH

6 "BOJIOP AYPAH"
36B BMUMr WANrAX
BOJOP AAYPAH 20 NPOrPAM

Pt
v 60 cas yauliH caHmai.

W Andaamail yacutiz unpyynx, 3ee

yacutiz caHan 605120HO.

Xanayiin maiin6ap monsmoii. %
§

XyeullH yauiiH caH yyceax

Bonomxmol.






